
Brayza:  Hər birinizə gəldiyinizə görə minnətdaram. Mən Dövlət Katibinin Avropa və Avrasiya 

məsələləri üzrə Köməkçisinin Müavini və Minsk Qrupunun Amerikalı həmsədri Mətt Brayzayam. 

Sizinlə ünsiyyətdə olmaq mənim üçün böyük şərəfdir və istərdim ki, Bakıda keçirdiyim çox 

konstruktiv günün təəsüratlarını sizinlə bölüşüm.  

 

Mən bura dünyada və mənim ölkəmdə baş verən böyük dəyişikliklər dövründə gəlmişəm. 

Dəyişiklik sevindirici və müsbət ola bilər, və eyni zamanda, insanlarda narahatçılıq və həyacan 

hissi doğura bilər.   

 

Bildiyiniz kimi, Prezident Obama bizim ölkəmizə, və həmçinin, bütün dünyaya müsbət 

dayişikliklər gətirmək ümidi ilə seçilmişdir. Və mən də, bu abu-havaya uyğun olaraq buraya səfər 

edirəm.  

 

Dövlət Katibi Klinton məndən Səfir Dersi, bu ölkədə çalışan digər əməkdaşlar və Minsk 

Qrupundakı həmkarlarımla işləyərək, Dağlıq Qarabağ münaqişəsinin həllinin irəliləyişini 

tezləşdirmək xahişini etmişdir. Bizim yüksək rütbəli rəhbərlərimiz inanır ki, regionu bürüyən 

enerji ilə - yəni ki, Türkiyədən başlayan və Xəzər Dənizinə kimi uzanan müsbət enerji və diqqət, və 

marağı nəzərə alsaq, həmin o müsbət enerjidən faydalanmaq üçün və Dağlıq Qarabağ sülh 

prosesində böyük nailiyyət əldə etmək üçün əsl məqamdır.  Türkiyənin regionda getdikcə daha 

müsbət rol oynamasını nəzərə alsaq, biz inanırıq ki, Türkiyə bu işdə bizə kömək edə bilər, və 

həmçinin, düşünürük ki, müzakirələrə səbəb olan tarixi dəyişikliklər paralel baş verə bilər: yanə ki, 

Qarabağ məsələsində irəliləyiş və ehtimala görə, Türkiyə ilə Ermənistan arasında münasibətlərin 

yaxşılaşması.  Bunlar qarşılıqlı şəkildə bir-birini gücləndirən proseslər olmalıdır. 

 

Biz bü gün həmin bu məsələləri Prezident Əliyevlə, Xarici İşlər Naziri Məmmədyarovla, Xarici 

İşlər Nazirinin Müavini Əzimovla müzakirə etdik. Həmçinin mən, Azərbaycanla təhlükəsizlik və 

enerji üzrə genişlənən strategi tərəfdaşlığımızı da müzakirə etmək imkan əldə etdim.  Nazir Natiq 

Əliyevlə və ARDNŞ-nin vitse-prezidenti Elşad Nəsirovla çox konstruktiv müzakirələrim oldu. Bu  

görüşlərdə əsas diqqət ayrılan mövzu Birləşmiş Ştatlar, Türkiyə və Avropalı dostlarımızın 

Azərbaycanla tərəfdaş və dost kimi davranmalarının vacibliyi olmuşdur.   

 

Bununla da, istərdim sizin suallarınızı cavablandırım. 

 

Sual:  [tərcüməçi vasitəsilə].  Sual Türkiyə-Ermənistan arasında sərhədin aşılması ilə əlaqədar son 

məlumatlarla əlaqədardır və Azərbaycan tərəfi buna birmənalı yanaşmır. Beləliklə, ən son 

məlumat nədən ibarətdir və bununla əlaqədar kompromislər nələrdir?  

 

Bryza:  Türkiyə ilə Ermənistan arasında münasibətlər haqqında şərhim yoxdur. Sözügedən hər iki 

ölkə müstəqil ölkələrdir və münasibətlərini də öz maraqları əsasında qurmalıdırlar.   



 

 
  

 

Lakin, onu deyə bilərəm ki, sözsüz, biz ümid edirik ki, Türkiyə və Ermənistan, Ermənistan və 

Azərbaycan, və Türkiyə, Ermənistan və Azərbaycan aralarındakı münasibətləri gün-bə-gün 

yaxşılaşdıracaqlar. Və bu münasibətlərdə müsbət dəyişikliklər baş verdikçə, Dağlıq Qarabağ 

məsələsində sadəcə iraliləliş deyil, baza prinsiplərimizin yekunlaşmasına aparan yolda  

əhəmiyyətli sıçrayış olmalıdır. Beləliklə, həm bü gün, həmçinin də, keçən həftə burda olarkən, mən 

əhəmiyyətli dərəcədə vaxt sərf etdim ki, Minsk Qrupu olaraq verdiyimiz təklifləri və Madrid 

Sənədini necə təkmilləşdirə biləcəyimiz, və siçrayışa nail olmaq üçün dəyişikliklik yönümlü 

enerjini nə cür tam istifadə edəcəyimiz haqqında fikirləri Azərbaycan rəhbərliyi ilə ətraflı 

müzakirə edim.  

 

Sual:  [tərcüməçi vasitəsilə].  Cənab Brayza, siz burda son dəfə martın 26-da olmusunuz. Bir 

həftədən sonra bura səfər edirsiniz və özünüz də söylədiniz ki, konstruktiv müzakirələr 

keçirmisiniz.  Bir çox insan indi referendumdan danışır. Və mənim sualım ondan ibarətdir ki, 

referendumla əlaqədar müzakirələriniz oldumu? 

 

Bryza:  Bu müddət ərzində Azərbaycanın yüksək rütbəli məmurları ilə referendum haqqında çox 

sayda atraflı müzakirələrimiz olub. Biz həmçinin demokratik inkişafın erkən mərhələlərində 

müddət üzrə məhdudiyyətin aradan qaldırılmasının demokratiyanın inkişafına lazımlı bir vasitə 

olması haqqında Venesiya Komissiyasının qeydlərini də nəzərə almışıq. 

 

Sual:  [tərcüməçi vasitəsilə].  Sual Qarabağla əlaqədar referendumdan haqqındadır.     

 

Brayza:  Üzr istəyirəm.  Çöx sağ olun. Beləliklə, mən Dağlıq Qarabağ haqqında danışacam. 

 

Beləliklə, Qarabağla əlaqədar referendum məsələsi ətrafında nə baş verir?  Üzr istəyirəm. Problem 

yoxdur: bundan öncə dediklərimin cavabdehəm. 

 

Qarabağın siyası gələcəyini müəyyənləşdirən səsvermə üzrə ilk olaraq deyim ki, bu məsələdə 

razılaşdırılan və ya razılaşdırılmayan bir bənd yoxdur. Minsk Qrupunun həmsədrləri tətəfindən 

2007-ci ilin noyabrında masa üzərinə qoyulan balanslaşdırılmış təkilflər paketi mövcuddur. Bu 

təkliflər paketində olan bir çox mövzular sırasında Helsinki Yekun Aktının əsas üç prinsipini 

balanslaşdıran ədalətli razılığa çatmaqda bizə yardımçı olacaq səs-verməni özündə ehtiva edən 

mexanizm də mövcuddur. Bu üç prinsip, bundan əvvəl deyildiyi kimi - gücdən istifadə etməmək, 

ərazi bütövlüyü və xalqların öz müqəddəratını təyin etmək prinsipləridir.   

 

Xalqların öz müqəddəratını təyin etməsinə gəldikdə, sözün öz tərifi bir şəxsin öz siyasi reallığını 

təyin etməsi üçün o reallıq üzrə fikrini bildirməsi mənasını daşıyır, və bunun üçün səs verilməsi 

deməkdir. Siz fikir verdiniz ki, mən “referendum” sözünü istifadə etmədim. Səs-vermə olmalıdır. 

Bu səs-vermənin necə adlanacağı və təfsilatları nə olacağı müzakirə olunmalı və 

razılaşdırılmalıdır. Lakin, yenidən təkrar edim, səs-vermə ilə əlaqədar danışıqlıqlar sözügedən üç 

prinsipin, yəni xalqların öz müqəddəratını təyin etmək, gücdən istifadə etməmək və ərazi 

bütövlüyü prinsipinin balanslaşdırılmasının vacibliyi kontekstində aparılır.  Bu balans qarşılıqlı 

razılıq əsasında əldə edilməlidir. Ölkə rəhbərləri razılıq verməlidir və xalqlar razılaşmalıdır.  

 



 

 
  

Sual:  [tərcüməçi vasitəsilə].  Prezidentlərin növbəti görüşünün dəqiq vaxtı bilinirmi, və onlar 

hansılardır? 

 

Brayza:  Ümid edirəm ki, növbəti görüş mayın ilk həftəsində, çox güman ki, 7-si və ya 8-i, Avropa 

Birliyinin Şərq Tərəfdaşlığı proqramının tədbirində keçiriləcək. Və ümidliyik ki, tezliklə, 

Prezidentlər bu tarixdə görüşmək üçün rəsmi razılıqlarını verəcəklər. 

 

Sual:  [Through interpreter].  Bu Praqada və ya Brüsseldə olacaq? 

 

Brayza:  Hələlik bilmirəm. 

 

Sual:  Cənab Merzlyakov söyləmişdir ki, Dağlıq Qarabağ münaqişəsi üzrə yeni baza prinsipləri 

mövcuddur. Bunlar hansılardır və həmsədrlərin regiona növbəti səfəri nə vaxta planlaşdırılır? 

 

Brayza:  Gərək səfir Merzlyakovdan soruşasınız ki, o nəyi nəzərdə tutub, çün ki, təqdim olunan 

yeni prinsiplər mövcud deyil. Söylədiyim kimi, fikirlərimizi Madrid Sənədində, 2007-ci ilin 

noyabrında əks etdirmişik, və hər iki ölkənin rəhbərləri ilə bu sənədi təkmilləşdirmək üçün 

məsləhətləşmələr aparırıq. Lakin, yeni prinsiplər yoxdur, və düşünürəm ki, Səfir Merzlyakovun 

sözləri təhrif edilib. 

 

Minsk Qrupunun həmsədrləri burdadır. Öz hökümətimizlə bərabər, mən həmçinin, onları 

(həmsədrləri) təmsil edirəm. Görüşlərim və səfərim, keşən həftə və bü gün, Səfir Fasye və 

Merzlyakovla tam əlaqələndirilib. Bildiyimə görə, Səfir Fasye bazar ertəsi buraya gələcək ki, 

müzakirələri davam etdirsin və üçümüz birgə bir neçə həftə sonra regiona dönəcəyik.  Dəqiq nə 

vaxt gələcəyimizi bilmirəm, lakin bir neçə həftə sonra baş verəcək. Aprel ayı ərzində.  

 

Minnətdaram. 

 

# # # # 

 


